
INFORME DE FACENDA LOCAL

ASUNTO:  MODIFICACIÓN  PROPOSTA  DE  ESTABLECEMENTO  PREZO 
PÚBLICO E APROBACIÓN ORDENANZA NUM. 407 PREZOS  PÚBLICOS PARA 
O AUDITORIO FUXAN OS VENTOS. 

Recibida no seu momento  proposta do Servizo de Cultura para o establecemento 
de prezo público e aprobación da ordenanza núm. 407 Prezos Públicos para o 
Auditorio  Fuxan  os  Ventos  e  para  os  efectos  de  dar  cumprimento  ao  Decreto 
5359/2026, do 17 de xuño de 2026, tramitouse  o expediente de establecemento e 
aprobación da devandita ordenanza de conformidade  ás disposicións contidas no 
artigo 49 Lei 7/1985, do 2 de abril, reguladora das Bases do Réxime Local, o artigo 
56 do Real decreto lexislativo 781/1986, do 18 de abril, polo que se aproba o Texto 
refundido das Disposicións legais vixentes en materia de Réxime Local e o artigo 47 
do Real  decreto lexislativo 2/2004,  do 5 de marzo,  polo que se aproba o texto 
refundido  da  Lei  reguladora  das  Facendas  Locais,  remitíndose  na  data  de 
20/07/2026,  para  a  súa  aprobación  inicial  ao  Excmo.  Concello  Pleno  o 
correspondente informe- proposta de establecemento prezo público e aprobación 
ordenanza num. 407 Prezos Públicos para o Auditorio Fuxan os Ventos. 

Consta  no  devandito  expediente  informe  da  que  subscribe  do  13/07/2026,  co 
conforme da Asesoría Xurídica, do 13/07/2026, no que se estuda o establecemento 
de prezo público e aprobación da ordenanza número 47 reguladora dos prezos 
públicos pola prestación de servizos no Auditorio Municipal Fuxan os Ventos.

Na  data  de  24/07/2026  remítese  por  parte  do  Servizo  de  Cultura  proposta  de 
modificación á proposta inicial, coa que se da unha nova redacción ao  parágrafo 
terceiro do artigo 3 “contía”, quedando redactado do seguinte xeito:

-  Horario xornada laboral, entre as 8 h. e as 00 h., con suxeición ao Convenio 
colectivo autonómico de eventos, servizos e producións culturais de Galicia vixente 
(na actualidade máximo 9 horas/día).

A  devandita  modificación,  non  afecta  as  contías  do  prezo  público,  e  segundo 
informe do Servizo de Cultura nin ao  informe técnico- económico redactado polo 
servizo de cultura do 18/06/2026, en virtude o artigo 26.2 da Lei de Taxas e prezos 
públicos, Lei 5/1989, do 13 abril, e que consta no expediente, polo que  a devandita 
modificación axústase ao previsto no artigo 44 do Real decreto lexislativo 2/2004, 
do  5  de  marzo,  polo  que  se  aproba  o  texto  refundido  da  Lei  reguladora  das 
Facendas Locais, no que se establece que “o importe dos prezos públicos deberá 
cubrir como mínimo o custo do servizo prestado ou da actividade realizada”,  á vista 
que os prezos propostos resultaban superiores aos seus custos.

Asinado  dixitalmente  por  Isabel  Carbonés  Bosch,  Xefa  do  Servizo  de  Facenda 
Local co conforme da Asesoría Xurídica (Manuel Louzao Aldariz), na data que se 
indica á marxe.

